
Annotatsiya: Tadqiqotda Agromyzidae (Diptera) oilasi vakillarining
tur tarkibi, xo‘jayin o‘simliklari bilan trofik munosabatlari va ayrim rivojlanish
xususiyatlari bir yillik dala hamda laboratoriya kuzatuvlari asosida
umumlashtirildi. Tadqiqotlar tabiiy va antropogen transformatsiyalangan
biotoplarda amalga oshirildi. Zararlangan o‘simlik gismlaridan yig‘ilgan
lichinka va g‘umbaklar laboratoriya sharoitida yetishtirilib, yetuk hasharot
(imago) bosgichigacha yetkazildi va morfologik belgilar asosida turlar
aniqlandi. Natijada Agromyzidae oilasining 5 avlodiga mansub 11 turi qayd
etildi. Turlarning turli xo‘jayin o‘simliklar bilan bog‘ligligi, mina hosil gilishi
va ayrim rivojlanish xususiyatlari aniglandi.

Kalit so‘zlar: Agromyzidae, Diptera, barg g‘ovaklovchilar, xo‘jayin
o‘simlik, mina, trofik munosabat, bioekologiya, Liriomyza.

Kirish. Agromyzidae (Diptera) oilasi vakillari o‘simliklar
bilan chambarchas bog‘langan fitofag hasharotlar guruhi bo‘lib,
ularning ko‘pchiligi lichinkalik davrida barg mezofillari bilan
oziglanib, o‘simlik barglarida o‘ziga xos mina yo‘llarini hosil qgiladi
[6, 7]. Ayrim vakillari esa poya, ildiz va boshqa o‘simlik organlarida
rivojlanadi [1, 4]. Shu sababli Agromyzidae vakillarining tarqalishi
va Dbiologik xususiyatlarini o‘rganishda ularning xo‘jayin
o‘simliklari bilan trofik alogalarini aniglash muhim ahamiyatga ega.
Agromyzidae vakillarida xo‘jayin o‘simlikka nisbatan ixtisoslashuv
darajasi turlicha bo‘lib, ayrim turlar ma’lum o‘simlik guruhlari
bilan, ayrimlari esa nisbatan keng doiradagi o‘simliklar bilan
bog‘langan [5, 6]. Aynigsa Liriomyza avlodi vakillari turli gishloq
x0‘jaligi ekinlari va yovvoyi o‘simliklarda uchrashi bilan ajralib
turadi [3, 5]. Agromyzidae vakillarini aniglashda nafagat imago
morfologiyasi, balki mina shakli, xo‘jayin o‘simlik turi, lichinka va
g‘umbak belgilarini birgalikda baholash muhimdir [6, 7]. Shu
nuqtai nazardan, Agromyzidae oilasi vakillarining tur tarkibi,
bioekologik xususiyatlari va xo‘jayin o‘simliklar bilan trofik
munosabatlarini aniglash mazkur tadqiqotning dolzarb ilmiy
yo‘nalishlaridan  biridir. =~ Mazkur tadgiqotning  maqsadi
Agromyzidae oilasi vakillarining tur tarkibi, bioekologik
xususiyatlari va xo‘jayin o‘simliklar bilan trofik munosabatlarini
aniglashdan iborat.

Materiallar va metodlar. Tadgiqot materiallari tabiiy va
antropogen transformatsiyalangan biotoplardan yig‘ildi. Dala
kuzatuvlarini amalga oshirish va to‘plangan materiallarni saglashda
Frick K.E.ning Agromyzidae oilasini tadqiq etish usulidan

foydalanildi. Dala kuzatuvlarida tabiiy hududlar, agrotsenozlar, bog‘lar, tomorgalar,
aholi yashash punktlari va yo‘l bo‘ylari qamrab olindi. Tadqiqot davomida
barglardagi g‘ovak yo‘lakli izlari vizual kuzatilib, ularning shakli, joylashuvi qayd
etildi. Har bir namuna uchun xo‘jayin o‘simlik turi va yig‘ilgan joyi belgilandi. Barg
ichidagi lichinkalar xo‘jayin o‘simlik bargi bilan birga laboratoriyaga olib kelinib,
entomologik idishlarda saqlandi va har kuni kuzatildi [ 1, 2]. Lichinkalarning
g‘umbakka aylanishi va imagolarning chiqishi qayd etildi. Olingan imagolar 70% li
etil spirtida saqglandi va mikroskop yordamida morfologik jihatdan o‘rganildi.
Turlarni aniglashda Palearktika faunasi uchun mo‘ljallangan maxsus taksonomik
kalitlardan (Spencer, 1973, 1990) foydalanildi. Turlarning zamonaviy
nomenklaturasi GBIF Backbone Taxonomy xalgaro elektron ma’lumotlar bazalari
orqali tekshirildi.

Natijalar. Tadqiqotlar davomida Agromyzidae oilasining 5 ta avlodiga
mansub 11 ta turi aniglandi: Aniglangan turlar 17 ta o‘simlik oilasiga mansub 43 ta
xo‘jayin o‘simlik bilan bog‘ligligi qayd etildi. Bu ko‘rsatkich Agromyzidae
vakillarining tadqiqot hududidagi trofik aloqalari xilma-xilligini ko‘rsatadi.
Phytomyza plantaginis turi Plantago major L. (katta bargli zubturum)da qayd etildi.
Cerodontha dorsalis va C. incisa gamish (Phragmites) bilan bog‘lig holda uchradi.
Turning lichinka yo‘li barg mezofillari ichida rivojlanishi va ayrim namunalarida
g‘umbakning barg ichida qolishi kuzatildi. Ophiomyia beckeri ham dorivor qogio‘t
bilan bog‘lig holda aniglandi. Ushbu kuzatuv mazkur turning Asteraceae vakillari
bilan trofik alogasini ko‘rsatadi. Olingan natijalar Agromyzidae vakillarining
x0‘jayin o‘simliklar bilan munosabati turga qarab farqlanishini ko‘rsatdi. Spencer
ma’lumotlariga ko‘ra, ayrim Agromyzidae turlarida xo‘jayin o‘simlikka nisbatan
kuchli ixtisoslashuv mavjud bo‘lsa, ayrim turlar kengroq xo‘jayin doirasiga ega [1].
Tadgigotimizda ham shunga o‘xshash holatlar kuzatildi. Liriomyza avlodi
vakillarining turli o‘simliklarda  uchrashi ushbu guruhning ekologik
moslashuvchanligi bilan bog‘lig bo‘lishi mumkin. Tadgiqot davomida Agromyzidae
lichinkalari bilan bog‘liq tabiiy kushandalardan Diglyphus isaea va Opius sp. gayd
qilindi. Diglyphus turkumiga mansub parazitoidlar barg g‘ovaklovchi pashshalar,
jumladan Liriomyza vakillarining tabiiy kushandalari sifatida ma’lum [4, 5].
Shunday qilib, tadqgiqot natijalari Agromyzidae vakillarining hududiy tarqalishi
xo0‘jayin o‘simliklar tarkibi bilan chambarchas bog‘ligligini ko‘rsatadi. Turlar
tarkibini o‘rganishda mina belgilarini xo‘jayin o‘simlik va laboratoriya sharoitida
olingan imagolar bilan birgalikda baholash ishonchli natija olish imkonini beradi.

Xulosa. Tadqiqot natijasida Agromyzidae oilasining 5 ta avlodiga mansub 11
ta turi aniglandi. Aniglangan turlar 17 ta o‘simlik oilasiga mansub 43 ta xo‘jayin
o‘simlik bilan bog‘ligligi qayd etildi. Agromyzidae vakillarining tabiiy va
antropogen transformatsiyalangan biotoplardagi tarqgalishi hamda xo‘jayin
o‘simliklar bilan trofik munosabatlari aniglandi. Olingan ma’lumotlar Agromyzidae
oilasi vakillarining tur tarkibi va bioekologik xususiyatlarini, aynigsa xo‘jayin
o‘simliklar bilan trofik munosabatlarini hududiy sharoitda o‘rganish va ularga qarshi
integratsiyalashgan himoya chora-tadbirlarini ishlab chiqgish uchun muhim ilmiy
asos bo‘lib xizmat giladi.

